
Тема: Алмашлык
Теория: 

Үзләрен атамыйча гына зат яки предметларга, аларның билгесе яки санына һәм хәлләренә күрсәтә (ишарә итә) торган сүз төркеме алмашлык дип атала.
Мәгънәләре буенча алмашлыкларның 7 төркемчәсе бар:

1. Зат алмашлыклары

2. Күрсәтү алмашлыклары

3. Билгеләү алмашлыклары

4. Сорау алмашлыклары

5. Юклык алмашлыклары

6. Билгесезлек алмашлыклары

7. Тартым алмашлыклары

Зат алмашлыклары:

Мин, без – I зат – сөйләүчеләр.

Син, сез – II зат – тыңлаучылар.

Ул, алар – III зат – сөйләмдә катнашмаган, әмма шулар турында сүз барган зат яки предметны белдерүчеләр.

Күрсәтү алмашлыклары:

Күрсәтү алмашлыклары затка, предметка, аның билгеләренә күрсәтәләр.

Бу, ул, шул, шушы, әнә, менә, теге – зат яки предметка күрсәтә.

Бу, шушы, менә - иң якын аралыкны, шул, ул – уртача аралыкны, әнә - ерак аралыкны күрсәтә.

Андый, мондый, шундый – предмет билгесенә ишарәли.

Алай, болай, шулай, шушылай –эш-хәл билгесенә ишарәли.
Сорау алмашлыклары:

Билгеләү алмашлыклары:

Затларны, предметларны гомумиләштереп белдерәләр.

Бар, барлык, барысы, барча, барчасы, бөтен, бөтенесе, һәммә, һәммәсе – зат, предметларга тулаем күрсәтәләр, күплек формасында булалар.

Һәр, һәрбер, һәрберсе, һәркем, һәрнәрсә, һәркайсы, һәртөрле, үз-үзе, үзләре – аерым зат, предметларны белдерәләр.

Билгесезлек алмашлыклары:
Берәр, берәү, берәр кем, берәр нәрсә, ка́йбер, ка́йсыбер, бе́рничә, әллә кем, әллә нәрсәнең, кемгәдер, кемнекедер.
Юклык алмашлыклары:
Һи́чкем, һи́чнәрсә, һи́чни, һи́чнинди, һи́чничек, һи́чкайчан, һи́чкая, һи́чкайда, бе́ркем, бе́рнәрсә, бе́рни, бе́рнинди, бе́ркайда, бе́ркайчан,  бе́ркая.
Тартым алмашлыклары:

Минеке, безнеке, ке́мнеке, ка́йсыныкы, моныкы, тегенеке, ке́мнекедер, әллә́ кемнеке, бе́ркемнеке, һи́чкемнеке, үзенеке, барыбызныкы, һә́ммәгезнеке.
Җөмләдә төрле җөмлә кисәкләрендә килергә мөмкин:

      Ия: Мин   укыйм 

Хәбәр:        Минем якын дустым- син.

Тәмамлык: Сагындым сине, Туган ил.

Аергыч:Безнең бакчада да шундый чәчәкләр    үсә.

Хәл:             Ул монда яши.
Ясалышы буенча алмашлыклар булалар:

Тамыр алмашлык:мин, ни, үз. 

Ясалма алмашлык:барлык, ничә, мондый, тегеләй. 
Кушма алмашлык:беркем, һәркайсы, һичкайчан. 

Парлы алмашлык:андый-мондый, алай-болай,

Тезмә алмашлык:әллә кем, әллә кайчан, теләсә нинди.
Биремнәр:
1. Алмашлыклар куеп җөмләләрне язып бетерергә
1) ...  дусларым белән саф һавада уйнарга яратам.
2)  ...  китап   ..., ә дәфтәр Гөлназныкы.
3)  ...  китәләр, ә ...  каласыз.
4) ...   Казанда булдыңмы?
5)  Дустың  ...  яши? 
2. Алмашлыклар кулланып күрше шәһәрдә яшәүче дустыгызга хат языгыз.
2. Күп нокталар урынына тиешле зат алмашлыкларын куеп,  җөмләләр төзеп языгыз.
1. ... тыңлыйсың;
2. ... язабыз;
3. ... сатып алды;
4. ... тәрҗемә итәм;
5. ... йөгерәсез;
6. ... кабатлыйлар

